
5/2021 ZIRKULARRA
Iruñean, 14 de junio de 2021
	XEDEA: ALDIZKAKO IKUSKAPEN BALDINTZATUAK

	ERREFERENTZIA:
Esp. kod.:  SEMSI-OC-2021-05
Industria Antolamenduaren, Azpiegitura Energetikoen eta Meatzeen Zerbitzua

Enpresen Erregistroaren eta Industria Segurtasunaren Atala. 

Helbide elektronikoa: instalaciones@navarra.es

	Gai honi loturik igortzen dizkiguzun jakinarazpen guztietan, adierazi, mesedez, espedientearen kodea


Aldizkako ikuskapen baldintzatuei buruzko jarduketa:
Industria Antolamenduaren, Azpiegitura Energetikoen eta Meatzeen Zerbitzuak egiaztatu du ikuskapenean hautemandako akats larriak konpontzeko emandako epeak ez direla bete kasu askotan, eta kontrol-erakundeek akta negatiboak egin dituztela.
Akta negatibo hori (erregelamendu bidez hala eskatzen delako edo barne-prozedura baten ondorioz) egin da, dela bigarren ikuskapen batean egiaztatu delako akatsak ez direla zuzendu, dela, epea igarota, kontrol-erakundeak ez duelako lortu titularraren zuzenketaren jakinarazpenik.
Gogorarazi behar da, akatsak aktan adierazitako gehieneko data baino lehen zuzentzen ez badira, instalazioaren titularrari zehapen-espedientea irekitzen ahalko zaiola, Industriari buruzko uztailaren 16ko 21/1992 Legearen 31.3.d) artikuluaren arabera:
Arau-haustea “Erregelamenduzko berrikuspenetan eta ikuskapenetan aurkitutako urritasunak dagokion aktan adierazitako epean ez zuzentzea, edota zuzenketa administrazio publiko eskudunean ez egiaztatzea, baldin eta akats horiek ez badira ez arau-hauste astunak ez arau-hauste oso astunak”.
Bestalde, kontrol-erakundeak akta negatiboa ematen badu epea amaitu delako titularrarekin harreman gehiago izan gabe, eta ondoren Administrazioak egiaztatzen badu akatsak epearen barruan zuzendu direla, zehapen-espedientea irekitzen ahalko zaio kontrol-erakundeari, Industriari buruzko uztailaren 16ko 21/1992 Legearen 31.2.h) artikuluaren arabera:
Arau-haustea: “Benetako gertakariekin bat ez datozen ziurtagiriak, txostenak edo aktak egitea”.
Horregatik guztiagatik, eta instalazioen titularrak jakinaren gainean egon daitezen, Industria Antolamenduaren, Azpiegitura Energetikoen eta Meatzeen Zerbitzuak zirkular honi erantsitako dokumentua bidaltzen die, aldizkako ikuskapen baldintzatuaren akta egiten zaien instalazioen titularrei egindako jakinarazpenetan erants dezaten.
Egiazta dezakezuenez, dokumentu honetan titularrari gogorarazten zaio akats larriak epe barruan konpondu behar dituela, edo luzapen justifikatua eskatzeko aukera duela, adierazitako prozedurari jarraituz.
Aditzera ematen dugu, behar diren ondorioak izan ditzan.
Industria Antolamenduaren, Azpiegitura Energetikoen
eta Meatzeen Zerbitzuko zuzendaria
Laura Larraya Irigoyen[image: image1.png]

